[bookmark: _GoBack]Rezultatet e konsultimit publik për projektligjin:

“Për nënproduktet me origjinë shtazore”

1. Titulli i draft aktit

Projektligj “Për nënproduktet me origjinë shtazore”.

2. Kohëzgjatja e konsultimeve

[bookmark: _Hlk165541305]Kohëzgjatja e përgjithshme e konsultimeve publike ka qenë nga data 19.3.2024 deri më 18.4.2024. Në këtë periudhë përfshihen takimet publike me grupet e interesit si dhe konsultimi përmes regjistrit elektronik. Procesi i konsultimit përmes regjistrit elektronik në RENJK zgjati nga data 19.3.2024 deri më 18.4.2024. Gjatë kësaj periudhe u realizua një takim në MBZHR (datë 7.5.2024 ora 10:00) ku u ftuan nga MBZHR, grupet e interesit dhe u paraqit vetëm Shoqëria IINCA, shpk me përfaqësues Z.Alban Zusi.

3. Metoda e konsultimit

Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre.
Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë.
Përfshini gjithashtu aktivitete nga konsultimet paraprake nëse janë organizuar të tilla).

Metodat e konsultimit të përdorura për projektligjin “Për nënproduktet me origjinë shtazore”, ishin: 

· konsultimi elektronik, përmes Regjistrit Elektronik, REKNJP, nga data 19.3.2024 deri në datë 18.4.2024;
· takim publik në ambjentet e MBZHR, njoftuar përmes postës elektronike, në datë 7.5.2024, ora 10:00.
· komunikimi përmes postës elektronike nga data 19.3.2024, deri në datë 18.4.2024.

4. Palët e interesit të përfshira

Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Palët e interesuara të cilët kanë dhënë komente/kontribut gjatë procesit të konsultimit publik, janë:

· INCA shpk, komunikim përmes postës elektronike dhe takime në MBZHR;
· Përfaqësues nga AKVMB, ISUV, AKU, përfaqësues të Ministrisë së Financave dhe Ministrisë së Turizmit dhe Mjedisit me komunikime përmes postës elektronike dhe takime në MBZHR.

Projektligji u hartua nga një grup pune, i ngritur me urdhër të Ministrit nr.761 prot., datë 27.12.2023, me një përfshirje të të gjithë institucioneve kontribuese: MBZHR, AKU, AKVMB, ISUV, MTM dhe MFE.
	
5.  Pasqyra e komenteve të pranuara me arsyetimin e komenteve të pranuara/ refuzuara

Gruponi komentet/ propozimt e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi

	1. Mangësi në qëllimin e ligjit.
	Pretendimi  se projektligji nuk ka plotësuar as adresuar aspak shqetësimin serioz të mosmenaxhimit masiv të nënrpodukteve shtazore jo për konsum human nga gjeneruesit e këtyre mbetjeve – ato dihet që groposen e hidhen kuturu nga gjeneruesit, për shkak të inefiçencës së strukturave veterinare. Dhe projektligji pikërisht këtë problematikë duhet të adresojë të parën: të përcaktojë rregulla për zbatimin e proncipeve të gjithpranuara për menaxhimin e këtyre lloj mbetjeve
	INCA, shpk.
	Nuk u pranua
	Akuzat e subjektit INCA nuk qëndrojnë. Në fakt nenet 12, 13 dhe 14 të projektligjit përcaktojnë dispozita të hollësishme për përdorimin dhe eliminimin e secilës kategori të nënprodukteve me origjine shtazore. Ndërsa neni 15 i projektligjit përcakton dhe miratimin e rregullave të hollësishme për përpunimin, magazinimin, grumbullimin, transportin, përdorimin dhe eliminimin e nënprodukteve me origjine shtazore. Pika 4 e nenit në fjalë përcakton se këto rregulla të hollësishme miratohen me Vendim të Këshillit të Ministrave. Kjo pikë shërben si dispozite autorizuese për përafrimin e rregullores 142/2011 e cila “përmban mënyrat e zbatimit të rregullores (KE) nr. 1069/2009 të Parlamentit evropian dhe të Këshillit që përmban normat sanitare persa i përket nënprodukteve me origjine shtazore dhe produkteve derivate që nuk janë të destinuara për konsum nga njerëzit, dhe të direktivës 97/78/CE të Këshillit persa i përket disa kampioneve dhe artikujve që nuk i nënshtrohen kontrolleve veterinare në kufi”. Ky VKM do të përcaktojë kërkesa të hollësishme të cilat duhet të plotësohen nga impiantet e përpunimit, magazinimit, grumbullimit, përpunimit, eliminimit, transportit dhe metodat (7 metoda) të përpunimit të nënprodukteve me origjine shtazore si dhe licencat përkatëse. Përcaktimi i licencave do të kërkoje dhe ndërhyrje në ligjin e licencave ndaj dhe është caktuar 1 shkurti 2026 si date e hyrjes në fuqi të këtij ligji. Neni 44 i projekt ligjit përcakton veprime të ndaluara me nënproduktet me origjine shtazore dhe për këtë neni 46 përcakton dhe masa administrative. Ndërsa neni 45 përcakton detyrimin e të gjithë operatoreve të lidhin kontrata me operatore të përpunimit ose/dhe eliminimit të nënprodukteve me origjine shtazore sipas kërkesave të këtij projekt ligji.

	2. Konfuzion në hartimin e projektligjit të ri. 
	Në referim të VKM-së nr. 790, datë 28.12.2023 ‘Për miratimin e programit të përgjithshëm analitik të projektakteve që do të paraqiten për shqyrtim në këshillin e ministrave gjatë vitit 2024’, parashikohet edhe hartimi e miratimi brenda 4 mujorti të I i projekt aktit ‘Për disa shtesa dhe ndryshime ne Ligjin nr.10465/2011 "Për shërbimin veterinar në Republikën e Shqipërisë" – 
·  Plotësimi i mangësive ligjore të evidentuara në fushes se menaxhimit të mbetjeve në Shqipëri’ dhe
· Ndryshim ne fushën e produkteve mjekesore veterinare
ndërsa nuk ishte parashikuar miratim i një ligji të posaçëm për nënproduktet shtazore.
Natyrisht që kjo parimisht nuk përbën asnjë problematikë, mirëpo në fakt krijon premisa për konfuzion që duhet rregulluar

	INCA, shpk.
	Nuk u pranua
	Ligji për menaxhimin e integruar të mbetjeve, që përafron direktivën 98/2008 të Komunitetit evropian, i përjashton nënproduktet me origjine shtazore nga fusha e zbatimit të tij.
Në mënyrë të gabuar Ligji “Për menaxhimin e integruar të mbetjeve” parashikon miratimin e një Vendimi të këshillit të Ministrave për menaxhimin e nënprodukteve me origjine shtazore, ndërkohë që në nenin 4 germa e) paragrafi ii) i ka përjashtuar shprehimisht nënproduktet me origjine shtazore nga fusha e veprimit të këtij ligji.
Nga mesi i vitit 2020 (Korrik) deri në fund të vitit 2022 (nëntor) në bashkëpunim dhe me nismë të Ministrinë e Mjedisit kemi punuar për hartimin e kësaj VKM. Në fund nuk u gjet dakortësia me Ministrinë e Ekonomisë pasi ligji për menaxhimin e integruar të mbetjeve nuk kishte parashikuar licencimin e subjekteve që do kryenin përpunimin e nënprodukteve me origjine shtazore dhe si rrjedhojë nuk mund të krijoheshin licenca për përpunimin e tyre.
Në tremujorin e fundit të te vitit 2023 duke përfituar nga ndryshimi i parashikuar i ligjit “Për shërbimin veterinar” Ministria e Bujqësisë u angazhua  për trajtimin e nënprodukteve me origjine shtazore në kuadër të ligjit në fjalë.
Pasi shqyrtoi draftin grupi i punës vendosi që nënproduktet me origjine shtazore të trajtoheshin në një ligj të veçantë dhe me pas me urdhër të Ministrit u ngrit një grup pune tjetër që do të hartonte projekt ligjin “Për nënproduktet me origjine shtazore” . Ky Projekt ligj trajton nënproduktet me origjine shtazore duke përafruar plotësisht nga ana teknike rregulloren 1069/2011/KE e cila “përmban normat sanitare që i përkasin nënprodukteve me origjine shtazore dhe derivateve të tyre të cilat nuk janë të destinuara për konsum nga njerëzit”


	3.Problematikat në lidhje me hierarkinë e trajtimit të nënprodukteve.
	Në lidhje me:
· hierarkia e trajtimit të nënprodukteve shtazore jo për konsum human: 
-reduktimin në makismumin e mundhsëm të sasive të nënprodukteve që shkojnë për asgjësim (në impiante të përpunimit) – pra nxitjen e detyrimin e gjeneruesve për të kryer diferencim, pastrim dhe ruajtje në kushte të përshtatshme me qëllim që të destinohen për përpunim me vlerë më të lartë përdorimi, si vijon:
-përpunim të tyre për tu hedhur për konsum human
-përpunim për prodhim të lëndëve të para (ndërmjetme) për industrinë farmaceutike
-përpunim për petfood
-riciklimi apo transformimi i tyre në derivate e inpute për idustrinë zooteknike, industrinë  e lëkurëve, inpute për bujqësinë organike, për prodhim biodiezel apo industri të tjera dhe  
vetëm në pamundësi të këtyre alternativave për mungesë te industrive apo kapaciteteve të tyre për reduktim apo riciklim, atëherë kryhet  asgjësimi i tyre (mbetjeve) përmes incenerimit. 
Në pamundësi të incenerimit, atëherë metoda e asgjësimit përmes groposjes pas sterilizimit
1. përgjegjësitë e zgjeruara të gjeneruesit që konsistojnë në synimin për grumbullimin e tyre në mënyrë të diferencuar, ruajtjen në kushte të përshtatshme reduktimin në maksimumin e mushëm dhe përpunimin e tyre

2. detyrimin e gjeneruesve për dokumentimin e  raportimin për menaxhimin e nënprodukteve sipas kësaj hierarkie dhe detyrimin që kontrollet e institucioneve përgjegjëse të kryhen bazuar në kartën teknologjike të prodhimit – nga ku do evidentohen me saktësi sasitë e nënprodukteve, destinimi i tyre por edhe përpjekja e subjektit (gjeneruesit) për të reduktuar ato.

	INCA, shpk.
	Nuk u pranua
	Subjekti INCA kërkon përcaktimin e një “hierarkie” të mbetjeve dhe të kartave teknologjike. Siç theksova me lart nënproduktet me origjine shtazore nuk janë mbetje, nuk prodhohen si rrjedhoje e ndonjë procesi teknologjik që mund të ketë ndikim negativ n mjedis si pasoje e veprimtarisë së njeriut dhe nuk mund të kenë hierarki dhe as karta teknologjike. Ato kategorizohen në tre kategori duke u mbështetur në rrezikshmërinë që paraqesin për shëndetin e njerëzve dhe të kafshëve të përshkruara në projektligj në nenet 7, 8, 9 dhe 10. Në vijim kërkesa e subjektit inka për krijimin e një “hierarkie” të nënprodukteve origjine shtazore, të konsideruara si mbetje nga subjekti INKA, nuk pranohet

	4. Mungesa e landfilleve të licensuar.
	Subjekti Inca ankohet se nuk ka asnjë landfill të licencuar për eliminimin e nënprodukteve me origjine shtazore. 

	INCA, shpk
	Nuk u pranua
	VKM e miratuar sipas pikës 4 të nenit 15 do të përcaktojë kushtet e licencimit të landfilleve shtetërorë dhe private për eliminimin e tyre.

	5. Hyrja në fuqi e projektligjit.
	Projektligji i shtrin efektet nga data 1 shkurt 2026, është shumë e rëndësishme që të rishikohet kjo dispozitë. 

Në fakt edhe me legjislacionin aktual ndalohet groposja e hedhja kuturu të mbetjeve nënprodukte shtazore jo për konsum human, pavarësisht se kjo nuk zbatohet masivisht nga gjeneruesit e nga shërbimi veterinar

Duke lënë që efektet e ligjit nisin në shkurt 2026 dmth që legjitimohet çdo shkelje e deri tanishme dhe legjitimohet që të vijojnë deri në shkurt 2026

	INCA, shpk
	Nuk u pranua
	Përcaktimi i licencave do të kërkoje dhe ndërhyrje në ligjin e licencave ndaj dhe është caktuar 1 shkurti 2026 si date e hyrjes në fuqi të këtij ligji. Neni 44 i projekt ligjit përcakton veprime të ndaluara me nënproduktet me origjine shtazore dhe për këtë neni 46 përcakton dhe masa administrative. Ndërsa neni 45 përcakton detyrimin e të gjithë operatoreve të lidhin kontrata me operatore të përpunimit ose/dhe eliminimit të nënprodukteve me origjine shtazore sipas kërkesave të këtij projekt ligji. Mungesa e këtyre kontratave do të çoje në ndërprerje të aktivitetit primar ose sipas rastit mosdhënien e licencës për aktivitetin primar. Këto kontrata parashikojnë së paku: përshkrimin e kategorisë së nënprodukteve me origjine shtazore sipas neneve 8, 9 dhe 10; mënyrën e transportit sipas nenit 21 dhe kontratën financiare në mes kontraktuesve. Si rrjedhoje, pretendimet e subjektit INKA janë të pa pranueshme dhe ndryshimi i datës së hyrjes në fuqi nuk pranohet.









